
INFORME-  PROPOSTA  MODIFICACIÓN  ORDENANZA  FISCAL  NÚM.  203,
REGULADORA  DO  IMPOSTO  SOBRE  BENS  INMOBLES-  COLEXIOS
CONCERTADOS

PRIMEIRO.-  No artigo 62.2 a) do Real Decreto Lexislativo 2/2004, do 5 de marzo,
polo  que se aproba o texto refundido  da Lei  Reguladora  das Facendas Locais,
establécese que, previa solicitud, estarán exentos:

a) Os bens inmobles que se destinen ao ensino por centros docentes acollidos,
total  ou  parcialmente,  ao  réxime  de  concerto  educativo,  en  canto  á  superficie
afectada ao ensino concertado. 

Esta exención deberá ser compensada pola Administración competente.

SEGUNDO.-  Para dar cumprimento  ao apartado dous anterior,  ditouse o  Real
Decreto  2187/1995,  do  28  de  decembro,  polo  que  se  determina  o  alcance  e
concesión da exención establecida no imposto sobre bens inmobles aos centros
educativos  concertados  e  determínase  o  procedemento  para  satisfacer  as
compensacións a favor dos Concellos, previstas no apartado 2 do artigo 7 da Lei
22/1993,  do  29  de  decembro  (Na  acualidade  artigo  62.2  a)  do  Real  Decreto
Lexislativo 2/2004, do 5 de marzo, polo que se aproba o texto refundido da Lei
Reguladora das Facendas Locais).

TERCEIRO.- No  artigo  2  do  Real  Decreto  2187/1995,  do  28  de  decembro
establécese  que  os   titulares  dos  centros  concertados  con  dereito  á  exención
deberán dirixirse aos Concellos respectivos ou, no seu caso,  ás administracións
que xestionen por conta daqueles o tributo,  a fin de que se proceda á concesión
expresa do beneficio fiscal, acompañando a seguinte documentación: 

a)Certificado da administración educativa correspondente acreditativa da calidade
de centro concertado asignable aos edificios e instalacións destinadas directa e
exclusivamente ás actividades docentes obxecto de exención. 

b)  Informe  da  Dirección  Xeral  do  Centro  de  Xestión  Catastral  e  Cooperación
Tributaria  acreditativo  das  superficies  dos  edificios  ou  conxuntos  urbanísticos
adscritos exclusivamente á actividade educativa ou a servizos complementarios de
ensino  e  de  asistencia  docente  de  carácter  necesario,  con  indicación  do  valor
catastral asignado a cada un dos elementos citados. 

c) Calquera outra documentación regulamentariamente esixible polo Concello ou a
Administración encargada da xestión.

CUARTO.-  De acordo co  artigo 12.1 do Real decreto lexislativo 2/2004, do 5 de
marzo, polo que se aproba o texto refundido da Lei reguladora da facendas locais, a
xestión,  liquidación,  inspección  e  recadación  dos  tributos  locais  realizarase  de

acordo  con  o  prevido  na  Lei  Xeral  Tributaria  e  nas  demais  leis  do  Estado
reguladoras  da  materia,  así  como  nas  disposicións  ditadas  para  o  seu
desenvolvemento. 

No apartado dous do mesmo artigo establécese que a través das súas ordenanzas
fiscais as entidades locais poderán adaptar a normativa a que se refire o apartado
anterior ao réxime de organización e funcionamento interno propio de cada unha
delas,  sen  que  tal  adaptación  poida  contravir  o  contido  material  da  devandita
normativa.

Aos efectos de facilitar a tramitación dos expedientes relativos ao outorgamento de
exención no imposto sobre bens inmobles aos bens inmobles destinados ao ensino
por  centros  docentes  acollidos,  total  ou  parcialmente,  ao  réxime  de  concerto
educativo,  así  coma  a  corresponente  solicitude  de  compensación  por  parte  do
Concello PROPONSE:  

A MODIFICACIÓN do artigo 4º  “EXENCIONS” da Ordenanza Fiscal número 203
reguladora  do  imposto  sobre  bens  inmobles  establecendo  un  apartado  3)  que
quedaría redactado do seguinte xeito:

3) Gozarán de exención, previa solicitude, os inmobles previstos no artigo 62.2 do
Real  Decreto  Lexislativo  2/2004,  do  5  de  marzo,  polo  que  se  aproba  o  texto
refundido da Lei Reguladora das Facendas Locais. 

A solicitude, que deberá presentarse para cada exercicio antes da finalización do
período voluntario de cobro do imposto, incluirá a acreditación do cumprimento dos
requisitos esixibles para a aplicación da exención:  

a) Certificado da administración educativa correspondente, acreditativa da calidade
de centro concertado, asignable aos edificios e instalacións destinadas directa e
exclusivamente ás actividades docentes obxecto de exención  

b)  Informe  da  Dirección  Xeral  do  Centro  de  Xestión  Catastral  e  Cooperación
Tributaria,  acreditativo  das  superficies  dos  edificios  ou  conxuntos  urbanísticos,
adscritos exclusivamente á actividade educativa ou a servizos complementarios da
ensinanza e de asistencia docente de carácter necesario, coa indicación do valor
catastral asignado a cada un dos elementos citados.  

Asinado  dixitalmente  pola  Xefa  do  Servizo  de  Facenda  Local,  Isabel  Carbonés
Bosch, co conforme do Don Ángel Pablo Permuy Villanueva, Concelleiro Delegado
de Economía e Recursos Humanos do Excmo.  Concello  de Lugo,  na data que
figura á marxe.

